КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2008 во вылö видз-му овмöс прöдукция, сырьё да сёян-юан 

республиканскöй рынок лöсьöдöм йылысь

Медым могмöдны Коми Республикаын олысьясöс сёян-юанöн да «Коми Республикаын видз-му овмöс сöвмöдöм юкöнын государствосянь отсöг йылысь» Коми Республикаса Оланпас серти Коми Республикаса Правительство шуис:
1. Индыны 2008 воын республиканскöй рынокö ваян лимитируйтöм видз-му овмöс прöдукциялысь, сырьёлысь да сёян-юанлысь лыддьöг да мында, мый вылö сетсьö Коми Республикаса республиканскöй бюджетлöн сьöм тшöт весьтö скöт видзöм вылö субсидияясöн государствосянь отсöг, содтöдын индöм серти.

2. Коми Республикаса видз-му овмöс да сёян-юан министерстволы Коми Республикаса Правительствоöн урчитöм  2008 воын республиканскöй рынокö ваян лимитируйтöм видз-му овмöс прöдукция, сырьё да сёян-юан, мый вылö сетсьö Коми Республикаса республиканскöй бюджетлöн сьöм тшöт весьтö скöт видзöм вылö субсидияясöн государственнöй отсöг, лыддьöг да мында серти юклыны (выльысь юклыны) Коми Республикаса видз-му овмöс да сёян-юан министерстволöн мутасса органъяс костын лимитируйтöм видз-му овмöс прöдукция, сырьё да сёян-юан мындасö.
Коми Республикаса видз-му овмöс да сёян-юан министерстволöн мутасса органъяслы лимитируйтöм видз-му овмöс прöдукция, сырьё да сёян-юан Коми Республикаса видз-му овмöс да сёян-юан министерствоöн вайöдöм мында серти юклыны (выльысь юклыны) видз-му овмöс прöдукция, сырьё да сёян-юан вöчысьяс костын лимитируйтöм видз-му овмöс прöдукция, сырьё да сёян-юан мындасö.

3. Индыны, мый 2008 воын республиканскöй рынокö ваян лимитируйтöм видз-му овмöс прöдукция, сырьё да сёян-юан мындаö пырö 2007 вося декабрсянь 2008 вося ноябрöдз, бöръясö пыртöмöн, ваян видз-му овмöс прöдукция, сырьё да сёян-юан мында.

4. Тайö шуöм олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

Коми Республикаса Юралысь                                                             В. Торлопов

Сыктывкар

2007 вося декабр 26 лун

327 №

Коми Республикаса Правительстволöн
2007 во декабр 26 лунся 327 №-а шуöм дорö

СОДТÖД

2008 воын республиканскöй рынокö ваян лимитируйтöм видз-му овмöс прöдукция, сырьё да сёян-юан, мый вылö сетсьö Коми Республикаса республиканскöй бюджетлöн сьöм тшöт весьтö скöт видзöм вылö субсидияясöн государственнöй отсöг, 
ЛЫДДЬÖГ ДА МЫНДА
	д/в №
	Видз-му овмöс прöдукция, 
сырьё да сёян-юан лыддьöг
	Мерайтан единица
	Ваян мында

	1.
	Йöв
	тонна
	37500

	2.
	Скöт да чипан (ловъя сьöкта)
	тонна
	6210

	3.
	Кольк
	сюрс штука
	140000

	4.
	Чери
	тонна
	140


Вудж. Ануфриева Н.А., 2 172 пас

